
				ఈ పుట అచ్చుదిద్దబడ్డది


శ్రీరస్తు


సింహాసన ద్వాత్రింశిక

ద్వితీయాశ్వాసము





క. శ్రీరామాకుచశైలవి

హారుని మునిహృదయగహ్వరాశ్రయుని మహా

దారుణనఖదారితరిపు

వారణనరసింహు నిగమవనసంచారిన్. 1


క. మనమునఁ దలఁచుచు విద్వ

జ్జనదైవజ్ఞాది సర్వజనసమ్మత మౌ

దినమున భోజుఁడు సింహా

సన మెక్కం గడఁగె రాజ్యసంపద మెఱయన్. 2


సీ. ధారాపురంబులోఁ దారాపథమువోలు

రత్నమండపములో యత్న మమర

నిమ్మైన పసిఁడికంబమ్ములమేడలో

దివ్యసింహాసనస్థితి యొనర్చి

యవరోచనాజ్యదూర్వామ్రపల్లవపుష్ప

సిద్ధార్థదధిఫలక్షీరములును

నాదిగాఁ బెక్కు పుణ్యద్రవ్యములు గూర్చి

పుణ్యాహమున భూమిపొలుపుదీర్చి[1]


	↑ పులితోలు పైభూతి చెలువుదీర్చి

